
        Avec la collaboration de Catherine SANTSCHI. Le Registre du Conseil de
                    Genève de 1539 aborde tous les domaines de la vie quotidienne : économique,
                    religieux, judiciaire, politique et institutionnel. Trois difficultés majeures
                    auxquelles les autorités doivent faire face, mettent à mal la suprématie et
                    l'indépendance de Genève : l'affaire de Marin de Montchenu qui a demandé à
                    quelques membres éminents de la ville de se placer sous la tutelle du roi de
                    France, l'annexion du mandement de Thiez par François Ier à la requête des
                    anciens chanoines de Genève résidant alors à Annecy et la tentative par Berne
                    d'imposer un nouveau traité à Genève, au grand désavantage de celle-ci, qui
                    refuse de le sceller. Son rejet entraîne une nouvelle crise partisane au sein de
                    la cité, entre les Articulants soutenant les négociateurs du traité, d'une part,
                    et les adeptes de Calvin, de l'autre. La tension vive, renforcée par
                    d'incessants mouvements de troupes alentours et des relations de plus en plus
                    crispées avec les baillis bernois, pousse les autorités genevoises à
                    entreprendre une série d'emprunts bâlois toujours plus importants pour fortifier
                    la ville.

      OCTOBRE 1540 

      
      

      
        Vendredy primo octobris 

        
          
            	les srs
 sindicques
          

          
            	Jo. Coquet
            	Jo. Philippin
            	A. Bandiere
          

          
            	Girardin de Laz Rivaz
            	Domengne d’Arloz
            	C. Pertemps
          

          
            	P. Tissot
            	C. Roset
          

          
            	P. Muthiod
            	le tressorier
            	A. Gervex
          

          
            	Jo. Lambert
            	Michiel Morel
          

          
            	P. Wandel
            
            	C. Salaz
          

        

        
(Du belluard de Rivaz)
 – Az esté comandé aut sr
 Johan Pictiod, alias Chaultemps, de fere fayre les loges dudtz
 belluard et icelluy racoustré. Et l’argent luy seraz
                        restitué.

        
(Visitacions des chaiers)
 – Pour ce que l’on az entendus que
                        l’on admenne des bestes et bovinallies que sont mal sannes, az esté resoluz
                        que en une chescune bocherie soyt deputés deux pour visités lesdtes
 chaiers.

        

        
          
        

      

      
        Ledtz jour primo octobris 

        Conseyl general

        
(Marche entre les srs
 Berne et Geneve)
 –
                        Laquelle est assignee az Lausanne sus le tier d’octobre. Et hont estés liseuz les six articles que
                            lesdtz
 srs
 de Berne nous demandent
                        az cause de Sainct-Victeur et Chapitre, et az esté donné entiere puyssance
                        es srs
 deputés pour allez sus laz marche de contracter
                        et arrester, tant amyablement que par le droyct, desdtz

                        articles.

        

        Les srs
 juges :

        Girardin de Laz Rivaz

        Jo.-Amy Curtet

        

        Procureurs :

        Claude Pertemps

        Claude Roset

        Franscoys Beguin

        

        Secretayre :

        P. Ruffi

        

        Conselliers :

        Jo. Lambert

        Porralis

        Velluti

        Loys Du Four

        Jaque Des Ars

        

        
          
        

        Coquet, juge [1 voix]

        Porralis [44 voix]

        Az ce qu’est fayct. [13 voix]

        Velluti [0 voix]

        Roz [2 voix]

        Tous larrons, meschants gens et cieulx que l’on juge sont faulx juges.

        Az esté
                        adjouxté Porralis avecque l’ellection du Petit Conseyl.

        Et si ill est presenté quelque party de amyabilité, que nousdtz
 ambassadeurs en puyssent respondre. Toutesfoys, avant que
                        conclure, en nous advertys.

        

        
          
        

      

      
        Sambedy 2 octobris 

        
          
            
            	les srs
 sindicques
            
          

          
            	Jo. Coquet
            	Jo. Philippin
            	A. Bandiere
          

          
            	Girardin de Laz Rivaz
            	Domengne d’Arloz
            	C. Pertemps
          

          
            	Jo.-Amy Curtet
            
            	A. Perrin
          

          
            	Jo. Lambert
            	le tressorier
            	C. Roset
          

          
            	P. Wandel
            
            	C. Salaz
          

          
            
            
            	Loy Chabod
          

        

        
(Marche du balliffz de Gex et Ternyer)
 – Le balliffz de Gex,
                        autjourduy, az presenté une lectre de marche, tant az l’instance de luy que
                        du balliffz de Ternyer, pendante az demaien az Lausanne contre laz
                            ville. Et ont estés
                        deputés pour juges les srs
 Girardin de Laz Rivaz et
                        Johan-Amy Curtet, et pour procureurs Claude Pertemps et Claude Roset.

        
(Balliffz de Gex)
 – Lequelt, az heure suspecte, estant
                        accompagnyé de 14 az 15 chevaulx, arryvaz icy et ne volly passé par le petit
                        pont, mes passy par le grand pont, parquoy resoluz que cella plus
                        n’aviengne et que sus laz marche en soyt parlé.

        
(Requeste du bally de Gex)
 – Lequelt az exposé coment, demaien,
                        il fayct ses monstres az Gex et que cieulx de Ville-laz-Grand sont tenus il
                        allez, priant les laysser passé par ceste ville az enseygne desployé ;
                        lequelt, por ce copt, az esté oultroyé, reservé qu’il ne portent l’enseygne
                        desployé.

        
          
          
        

        
(Mandement)
 – Fayct mandement aut tressorier de lyvrer az Loys
                        Vouthon, pour laz chaulx qu’il az ballié pour les murallies de laz ville, 52
                        ff.

        
(Mandement)
 – Fayct mandement aut tressorier de lyvrer, pour les
                        despens que le cappitaienne general et les aultres srs

                        comys des forteresses hont fayct, suyvant apprès icelles, 29 ff., 6 s.

        

        
          
        

      

      
        Le sambedict 2 d’octobre 

        
          
            
            	les srs
 sindiques
            
          

          
            	Johan Cocquet
            	Johan Phill[ipp]in
            
          

          
            	Amed Perrin
            	Domeyne d’Arloz
            
          

        

        
(Mathieuz Canard et Johan Taccon)
 – Le mas de terre et pré que
                        souloit estre à Franscoys de Sainct-Michiel, seigneur de Avulliez, assis
                        dans les Franchise de Geneve au lieu dict vers la fontanne Malagniod,
                        contenant en la viron de sezes poses, jouxte la terre que fust des biens de Gabriel
                        Pastour, appelé Gallouz, devers l’orient, la terre et pré de la chapelle de
                        Sainct-Michiel, de Sainct-Pierre, devers l’occident, avecq ses aultres
                        confins, après avoir faictes les cries à son de trompete selon la coustumes,
                        az esté expedié aux nobles Mathieuz Canard et Johan Taccon, appellé Guinet,
                        present, comme plus offrant etc., pour la somme de troys centz escus d’or au
                        soleil etc., à
                        la chandellete en la sale accoustumés etc., present eg. Roufz Monet, Jaques
                        Fichet, Pierre de Veyrier et plussieurs aultres.

        – Az Johanthon Jugnod az esté expedié la despolie de la mayson que souloit
                        estre az Pierre de Ferney, condampné, assise en la Corraterie, au lieu et
                        chandellete prementionné, pour la somme de L
 ff.,
                        reservant le fond et toutes les pierres pour la ville, et sur
                        conditions de derosché jusques à raz de terre, present comme dessus, comme
                        plus offrant.

        

        
          
        

      

      
        Le londy 4 de octobre 

        
          
            
            	seigneurs sindiques Johan Philippin
            
          

          
            	Pierre Vandel
            	et Domeyne d’Arloz
            
          

          
            	Loy Chabod
            
            
          

        

        
(50 ff.)
 – Audict dernier nommé Johan Jugnod az esté faicte la
                        venditions, comme est dernier expedié, pour le pris desdtz
 cinquante florins etc., lesquelz az promis de poyer à la prime
                        requeste et tantes etc., sub reservations et conditions dernier escriptes,
                        present maystre Petremand Falquet et
                        d’aultres..................................... 50 ff.

      

      
        Ledt londy 4 d’octobre 

        
          
            
            	present lesdtz
 seigneurs
                                sindiques
            
          

          
            	Johan Coquet
            
            	Amed Gervays
          

          
            	P. Vandel
            
            	Mychiel Morel
          

          
            	P. Muthiod
            
            	Glaude Salaz
          

          
            	Pernet de Fosse
            
            	Loys Chabod
          

          
            	Pierre Tissoct
            
            	Anthoine Chischand
          

        

        – À la requeste de André Philippe, az esté exposé luy estre mal dispos de son
                        corps, dont az esté requis luy donné succours et licence aux medicins et
                        appothecayre d’aller visité. Sur quoy az esté resolus debvoir donné secours
                        par la visitations des medicins et appothecayre par nous commis, de bons
                        noms etc., en presence de no. Michiel Morel, az commis pour assisté,
                        etc.

        

        
          
        

        

        
(Au predictz Mathieuz Canard et Johan Guignet)
 – S’est presenté
                        no. Johan Guignet, au nom de luy et dudt
 Mathieuz
                        Canard, leque az requis luy fere la lectre juxte la expeditions dernierement
                        faicte, sambedict prochiannement passé, faysant foy de l’instrument de
                        vendition en Conseil faicte le primer de janvier 1530. Ladte
 lectre de venditions
                        estant vehuees et faictes par le pris de troys centz escus, et actendus que
                        l’on doibt fere deux actes de venditions, az esté arresté se debvoir tenir à
                        la dicte lectre dejaz faicte et luy ycelle, avecq le seaulx, tenir sans fere
                        aultres actes, et ycelle lectre az esté rendue par no. Moteti, etc.

        – Dou doibte de quattres centz ff. par André et Johan Malliard deubtz à la
                        ville, az esté arresté et resolus leurs debvoir donné ung terme precis de
                        dix jour et injoindre de poyer dans ledt
 terme sur penne
                        de soixante souldz, aultrement debvoir estre mis en prison en deffault de
                        poyemant.

        – De la grange demandé par Mathieuz Canard az vendre, az esté resolus et
                        arresté ne debvoir vendre ladicte grange sans la moyson estant dependante
                        d’icelle, sinon que il voulisse acheté le toutage, et non aultrement.

        – À la requeste de Glaude Mabuysson, de la part duque az esté exposé que il y
                        a ung estable que tenoit P. Symon, luy vouloir ballié, presté ou admodié
                        ainsin que il tenoit ledt
 P. Symon. Sur quoy, l’on az
                        resolus et arresté debvoir ycelle ballié et admodié ainsin que l’on en
                        avoir, etc., don P. Symon, appelé le Picard.

        – Quant des detenus comme Dolens, filz de Johan Blanc, et des aultres des
                        debat hiers faict, az esté resolus et arresté debvoir respondre premierement
                        en les mains de monsr
 le lieutenant, le mode
                        accoustumés, etc.

        – Quant à la servante de monsr
 le predicant Morand,
                            appellé, de la part de laquelle az esté exposé que son mary az
                        paravant heu  expousé une aultre femme,
                        dont az esté abusé, pourquoy requiert luy donné licence et faculté de se
                        povoir marié et tracté avecq ung aultre, faysant foy d’une actestations,
                        etc. Sur quoy avons heu relations des seigneurs predicant Bernard, maystre
                        Henrys et l’aultre, ap. Champereau, quilz ont entendus la teneur de
                            ladte
 actestations de povoir donné licence de
                        contracté mariage, suyvant laquelle actestations, signé par notayres
                        Cartault, Landau, le dernier d’aoust 1540, az esté resolus
                        debvoir estre liberé et donné licence de contracté mariage.

        – De la part de la servante de Johan Lullin, az esté exposé que, des biens
                            dudt
 Johan Lullin, ontz estés retirés plussieurs
                        biens à elle appertenant. Az esté resolus que ce qu’elle feras
                        apparoir par bons tesmoniage estre az elle soit liberé et restituee, et ainsin az esté commandé au procureur
                        general, etc.

      

      
        Le mardy cinquiesme d’octobre 

        
          
            	presentz nobles Jehan Philippin et Domeyne
                                d’Arloz
          

          
            	Petit et Grand Conseil des Deux Centz
          

          
            	Johan Cocquet
            
            	Anthoine Cesquand
          

          
            	P. Tissoct
            
            	Amed Bandieres
          

          
            	P. Muthiod
            
            	Amed Gervays
          

          
            	P. Vandel
            
            	Loys Chabod
          

          
            
            
            	Michiel Morel
          

          
            
            
            	Glaude Salaz
          

        

        – Sur la lectres et demande des seigneurs de Berne à cause de la marche de
                        Lausanne, az esté resolus comme est contenus en la resolutions faictes à
                        part, en escriptz, az eulx envoer. Et pour ce en ycelle demande est
                        mentionné et chargé no. Johan Cocquet, il az dict ne avoir esté deputé ny
                        dict lesdtes
 parolles etc., comme est contenus en la
                        resolutions, leque se offert d’en respondre etc., comme est contenus en
                        ycelle, etc.

        

        
          
        

      

      
        Le jeudy septiesme d’octobre 

        
          
            	Johan Cocquet
            	presentz no. Phillippin
            	Amed Bandiere
          

          
            	Muthiod
            	et Domeyne d’Arloz, sindiques
            	Amed Gervays
          

          
            	Vandel
            
            	Amed Perrin
          

          
            
            
            	Loys Chabod
          

        

        – Quant [à] la porte de Sainct-Legier, par cause dessus declayrés, az esté
                        arresté et resolus debvoir muré et cancellé ladte
 porte,
                        reservé le guinchet, etc.

        – Sur les butiques que tient Johan Balard, plusseurs et d’aultres, az esté
                        resolutions de fere commandement de les admodié az ceulx qu’ilz contrainct
                        de vacué la Corraterie. En après, az esté faict commandement en la personne
                        de Johan Balard le joenne.

        – Sur la
                        lectre de no. ambassadeurs de Lausanne, az esté arresté et resolus debvoir
                        escripre az yceulx, comme est contenus en la lectre, laquelle mandons
                            envoer.

        

        
          
        

      

      
        Le vendredy 8 d’octobre 1540 

        
          
            	presentz no. Phillippin et Domeyne d’Arloz,
                                sindiques
          

          
            	Johan Cocquet
            
            	Amed Bandieres
          

          
            	P. Muthiod
            
            	Amed Gervays P.
          

          
            	Tissoct
            
            	Amed Perrin
          

          
            	P. Vandel
            
            	Loys Chabod
          

        

        – Le chastellain de Pigney az exposé que de p. Rolet Dou Four, qui blessas
                        dans le Franchise, si l’on le prendras riere Pigney ou si l’on le feras
                        commandement de fere venir. Sur quoy az esté resolus que, si vient par deça
                        en Geneve, que soit prins, sinon que il ne puisse venir, soit prins riere
                        nouz terre, affin que justice soit administré.

        – Ledt
 chastellain de Pigney, expesant que aulcune foy ne
                        peult vacquee en la cour ny assisté sur la terre de Pigney, dont luy est
                        necessité d’avoir ung lieutenant, pourquoy luy concedé lectres de saz
                        lieutenance, affin que soit plus obeyr, etc. Sur quoy az esté arresté povoir
                        luy-mesmes substituys et deputé ung lieutenant au papier de la cour, de cey
                        desquelz se feras, etc.

        – Ledt
 chastellain de Pigney, de la supplication de
                        Mermet Bollet, az requis luy pourvoer sur ycelle, sur quoy az esté resolus
                        que l’on mande cité et remectre les officiers etc. à se comparoir avecq tous
                        leurs droytz, tiltres et aultres etc., et ce pendant ne soit rien faict de
                        nouveaulx.

        

        
          
        

        – Claude Lavonay le joenne, proposant que ces jours passé Hylayre Officielz
                        luy hausté sa accubute, requerant luy mandé expedié de
                        ses biens jusques à sa valeur. Sur quoy az esté arresté que si trouves aulcons biens
                        sortissant, que il les fayses detenir et barré par voye de justice.

        – Franscoys Meyge et eg. Galloys, etc., proposant que il pend une cause
                        d’appellation entre eux à cause de la moyson et biens des herithiés de
                        Philibert Berthellier, assise au bourg de la Corraterie, requerant oultroyer
                        la crie commune pour crié que en donne plus de la despolie et dou fond. À
                        sur quoy (sic) az esté resolus que puyssent fere crier
                        à leurs instance.

        – Anthoenne Lec le joenne nous az requis luy oultroyer le congié et licence
                        de aller recovrer de leurs debtes au Pais-Bas. Sur quoy az esté resolus que
                        non, mais que soit deffendus et prohibés par dizenne de non sortir sans
                        congié ny licence, et que checons fasses venir leurs vivre par les
                        dizenne.

        – Glaude Serve et Glaude Serex ont exposé leurs vouloir oultroyer de les
                        layssé porté leurs espee et armes pour deffendre la ville, affin que il
                        puyssent fere leurs debvoir à la deffence d’icelle, comme il se offrent de
                        fere, en sorte que aurés causes de nous contenté, considerant le bruifz que
                        cour, mais pour cella ne entendent de vouloir suyvre leurs causes etc. Sur
                        quoy az esté resolus que l’on il mectras au premier Conseil des Deux Centz,
                        sans leque l’on ne peult oultroyer.

        – Les povres femmes onteuses dou l’hospital de Rive, requerant leurs layssé en leurs aulmonnes et en
                        leurs lieuz accoustumés, exposant que  no.
                        Pierre Bienvenus, qui az esté leurs gouverneurs dudt

                            hospital, az perdus et bruler ses droytz dudt
 hospital à luy remis comme il dict, requerant sur ce
                        pourvoer, ayant pitié et mise[ri]corde. Sur quoy az esté resolus que lesdtes
 clefz doudt
 hospital, P. Tissoct
                        ici devant presentes, doibgent demouré aux dictz Bordon et P. Tissoct,
                        lesquelz se doibgent transporter pour se informé
                        d’elles, des droytz, avecq descriptions d’inventayre, et en après parler az
                        Bienvenus. Et si ne rend rayson desdtz
 droytz, soit
                        devant nous à londy remis et les aydé az transmuner par les serviteur de
                        l’hospital, etc, et leurs donné ung petit de fassines etc.

        – Quant az une veillie femme prinses derechiefz, laquelle disoit par avant
                        bandie, sur la penne dou fuefz, de Sainct-Maurys sur Belle-Rive, d’icelle az
                        esté resolus ycelle debvoir bampnir perpetuelement sur la penne de la vie,
                        en moderant et mitigant la dicte penne etc., et donné sentence entre les
                        deux portes.

        – Quant à la Chappuyse, detenue, az esté resolus, estant respondus encore
                        suffizamment jusques à la fin dou procès, si ne s’appart aultre, que pource
                        que est la voix de fame publique de saz maulvoyse vie et qu’elle az esté par
                        plusseurs foy reprins etc., l’on az arresté debvoir estre bampnie comme
                        dessus, sur la penne dou fuest.

        
(Johan Bronge)
 – Ayant entendus supplication de sa requeste
                        qu’il demande le double de le examen de Johan Philippe etc., az esté resolus
                        et arresté debvoir donné 30 s. et que par devant nous ne dobge revenir, par
                        moyennant lesdtz
 XXX s. donné pour pitié. Et si az rien
                        az demandé az aulcuns, que dobge fere convenir sa partie devant monsr
 le lieutenant et devant ycelluy suyve en justice.

        

        
          
        

        – Quant des despolies des moyson assise de la Corraterie, appertenant à
                        ville, que l’on pretend de derosché, az esté arresté et resolus debvoir crié
                        et expedié aux plus offrantz, reservant toutes pierres et le fond d’icelle,
                        et aussi les carrons, pour le pris de IIII
 ff. pour
                        checons milliers etc.

        – Le curial de Jussiez az revelé que, de la part de monsr

                        de Maxillier, ont estés prins les ferrures de la chappelle de madame du
                            Crest estant en l’eglise de Jussiez. Az esté resolus
                        debvoir prendre informations et sur ycelle suyvre en justice.

      

      
        Le
                        sambedict neufviesme d’octobre, 
az troys et quattres heures de matin,
                        1540 

        
          
            	presentz nobles Johan Phillippin, Domeyne
                                d’Arloz, sindiques
          

          
            	Johan Cocquet
            
            	Anthoine Chisquand
          

          
            	P. Tissoct
            
            	Amed Bandieres
          

          
            	P. Muthiod
            
            	Amed Gervays
          

          
            	P. Vandel
            
            	Michiel Morel
          

          
            
            
            	Loys Chabod
          

          
            
            
            	Glaude Salaz
          

        

        – Sur la lectre de nous ambassadeurs, daté le 8 d’octobre az neufz heure de
                        nuyct à Lausanne,
                        az esté visité et entenduees, et après les opignions ouyees, est esté
                        demandé le Conseil des Deux Centz. Et après, estant venus et assis ledt
 Conseil des Deux Centz, et az leurs  estant donné la teneur de la dicte lectre az
                        entendre, par laquelle dict estoit avoir esté pronuncé par les juges debvoir
                        respondre à la demande des seigneurs de Berne, dont az esté resolus de leurs
                        donné charge de respondre aux demandes dtz
 seigneurs de
                        Berne produyctes en la marche, comme est contenus en ycelle à part. Et que
                        leurs escripte une aultre lectre à part commant sumes estés bien esbaist de
                        la pronunciations en leurs lectres mentionnees. Neanlmoins, que leurs
                        envoyons ladicte charge et, jouxte ycelle, proceder en les responses,
                        oppositions, exceptions et productions de nous droytz et tiltres, avecq
                        bonnes et legitimes protestations et reservations, que ce ne tombasse en
                        consequence et que ne soit contre nous us et coustumes, et franchise, tracté
                        de mode de vivre et bourgesie, en procedant à l’honneur et prouffit de la
                        communaulté, etc. Et que nous juges debvoent demandé terme de ung moys de
                        pronuncé la sentence etc., selon le tracté etc. Et quant des injures etc.,
                        soit procedé à leurs discretion, en retirant etc. legitimes informations,
                        affin de il suyvre etc., en temps conveniables etc. Et pour ce que la plus
                        grand de la matiere des excès et novellités et spolies etc., regarderont de
                        couché une lectre de marche, affin que puyssons reconvenir etc. Et de la
                        reste, soit à vostre discretion etc.

      

      
        Ledt jour
                        neufviesme de octobre 1540, az heures de huyct et noufz 

        
          
            	presentz lesdtz
 sr
 sindiques Philippin et d’Arloz
          

          
            	Johan Cocquet
            
            	Anthoine Chisquand
          

          
            
            	thesaurier
            	Amed Gervays
          

          
            
            
            	Michiel Morel
          

          
            
            
            	Loy Chabod
          

        

        – Sur la detention de Loy Blandin, detenus por quattres ou cinqt jours, et de
                        present est fort malade,  comme az esté
                        exposé de sa part par Mermet Blandin, son frere, en requerant estre liberé
                        moyennant submission de se representé tantes et quantes foy etc., az esté
                        arresté et resolus debvoir estre liberé moyennant submission et caution
                        suffizantes.

        – Quant à la Chappuyse et la relayssié de Mermet de La Rue, detenue, estant
                        faictes les repetition et remises az ordonné et dire droyt, az esté arresté
                        debvoir estre bapnie, comme hier fust resolus, et la sentence debvoir estre
                        proclamee az son de trompete et debvoir donné les bamps, prise, etc.,
                        publiquement.

        – Quant à Johan Tissoct, detenus, az esté resolus que soit faicte
                        cognoyssance par monsr
 le lieutenant, primierement,
                        auque l’on az commis l’affere etc., selon le coustumes.

        – De la part de noble Franscoys Bonivard, jadis prieur de Sainct-Victeur, az
                        esté requis par no. Jo. Tavernier, jadis chastellain de Gex, luy poyer la
                        somme luy duhee pour les quartemps prochiannement passés, faysant foy de saz
                            puyssance. Sur quoy az esté demandé le thesaurier, qui az
                        dict que no. Franscoys de Champion, seigneur de La Bastie, doibt, de reste, trente cinq escus de
                        la moyson à luy vendue, auque luy soit faicte quictance, affin de les
                        recepvoir pour poyer ledt
 Bonivard. Arresté de luy fere,
                        comme az esté faicte, quictance et confession audt

                        seigneur de La Bastie, absent, avoir receupt d’icelluy la dicte somme de XXXV
 escus az bons compte etc., doudt
 pris, en le quictant desdtz

                        XXXV
 escus etc., laquelle quictance az esté delivré
                            audt
 thesaurier etc.

        
          
          
        

      

      
        Ledict sambedictz IX d’octobre 

        presentz lesdictz sindiques et Loys Chabod, 
et
                        plussieurs aultres

        

        – Après avoir refferus avoir criés et proclamer les despollies des moysons
                        dessoub escriptes vouloir expedier au plus offrant à son de trompete, et
                        ycelle estant primierement taxé par nous commis etc., ontz estés expediés au
                        lieu et mode accoustumés au plus offrantz, en reservant selon la resolution
                        hiers faictes.

        – Rouz Monet az esté plus offrant de la despollie de la moyson que souloit
                        estre az Johan Lullin, assise en la Corraterie, jouxte ses confins, pour la
                        somme de cent sexante cinqt ff., auquelz az esté expedié................ 165
                        ff.

        – Johan Soulbre, dict Blanc, az esté plus offrant de la despollie [de la]
                        grange, assise en la Corraterie, que souloit estre desdictz biens de Johan
                        Lullin, assise audt
 lieu, jouxte ses confins, auque l’on
                        az expedié pour la somme de cinquante six ff.
                        .......................................... 56 ff.

        – Ledt
 Roufz Monet az esté plus offrant de la despollie
                        de la moyson de Chouderrii, assise en la dicte Corraterie, jouxte ses
                        confins, auque az esté expedié pour la somme de nonante ff.
                        ........................... 90 ff.

        – Maystre Guilliaume Petit, pillitier, az esté plus offrant de la despollie
                        de deux estables estant auprès de la Lanternetaz, jouxte ses confins, auque az esté expedié pour la
                        somme de septante sept ff. ..................... 77 ff.

        

        
          
        

        – Ledict Roufz az esté plus offrant de la moyson et grange que fust des biens
                            dudt
 Johan Lullin, par luy acquises deudt
 Roufz Monet, assise comme dessus, jouxte ses confins,
                        auque az esté expedié pour la somme de huyctante cinqt ff.
                        ..............................................85 ff.

      

      
        Le londy XI
                        d’octobre 

        
          
            	presentz no. Johan Phillippin, Domeyne
                                d’Arloz, sindiques
          

          
            	Johan Cocquet
            
            	Amed Bandieres
          

          
            	P. Muthiod
            	thesaurier
            	Amed Gervays
          

          
            	P. Vandel
            
            	Amed Perrin
          

          
            
            
            	Michiel Morel
          

          
            
            
            	Loy Chabod
          

        

        – Quant du blé que se transporte dehors de la ville par les mollatiers, az
                        esté resolus et arresté debvoir fere venir les bastiers et leurs deffendre
                        que il ne laysse point cherger les mollet doudt
 blé de
                        heure en avant, aultrement il sera detenus, et par yceulx poyer en faysant
                        dou contrayre.

        – Quant à la garde des cinquante hommes, az esté resolus et arresté debvoir
                        layssé et demouré por ceste sepmaynes, jusques à ce que nous ambassadeurs
                        soient venus etc.

        

        
          
        

        – Petemand Falquet, saultier, reffiert que hiers à soir, entre huyct et noufz
                        heures, venirent certains compagnions, comme le Grelouz, Genet, Chabod et d’aultres, demandant et priant fere
                        ouvrir, az quoy fust par luy respondus que il ne auseroit fere sans licence,
                        etc. Et après plusseurs parrolles mesmes par Genet fust dict que estoyent
                        aussi homme de biens que ceulx quilz font derosché la Corraterie. Sur quoy
                        az esté resolus et arresté debvoir yceulx appellé et scavoir la cause,
                        etc.

        – Quant au sons de la retraycte et des reloges etc., az esté arresté ne
                        debvoir sonné de heure en avant ycelles, ny les reloges, sinon de jours,
                        comme de six heures de martin (sic) jusques au six heures de soirs, jusques
                        par nous aultrement soit resolus, etc.

        – Quant des butiques de Johan Balard, de quoy az esté resolus, az esté
                        parrolles et en avoir advertir az Johan Balard, az esté arresté et resolus
                        maystre Petremand, saultier, se debvoir transporté vers ycelles avecq
                        maystre Tyvent Mareschaulx pour visité et fere exprès commandement audt
 Balard de luy ballié une butique en admodiatons,
                        jouxte la precedente resolution.

        – Quant dou
                        doibte de IIII

C
 ff., avecq le
                        loudz, par les Malliard deubtz, az esté resolus debvoir lever les molins
                        d’iceulx pour ladte
 somme et pour ledt
 loud de I

C
 ff., et
                        debvoir proceder aux cries mecredy, vendredy, et sabedict le expedition
                        etc.

        – Sur la plaincte et debat et injure faict en la personne de no. sr
 vidompne de Syon et de eg.
                        Johan Mogenerii, de Thonon, az esté arresté debvoir prendre Guillaume
                        Perret, dou Goffre, et Domeyne Guex, avecq le Serrurier, le plus briefz etc., et debvoir prendre legitime
                        informations et respondre en les mains de monsr
 le
                        lieutenant, et devant nous apporter, etc.

        

        
          
        

        – Az esté proposé que ledt
 seigneur vidompne est deliberé
                        de enporté plusseurs tiltres et droytz, en lesquelz l’on doubte que ne
                        soyent des ceulx de la ville, dont il seras bons les voir. Az esté resolus
                        et arresté yceulx visiter et voir, en commectant à ce no. Cocquet et Vandel,
                        etc.

        – Gonin Dymier, exposant que à l’occasions de XXIII

                        escus par luy deubt az Pierre Symond, appellé le Picard, az esté prins et
                        detenus riere Galliard, en tant que az esté contrainct de fiancé de poyer
                        etc., dont requiert luy donné licence etc. Sur quoy az esté resolus et
                        arresté que l’on doibge se prendre sur le fiance Glaude Hugue et sur ces
                        biens pour le deibte dudt
 Picard, luy donnant licence de
                        poyer, sans comestre prejudice, etc.

        – Quant aux terreaulx du belluard de Rive, az esté resolus debvoir fere par
                        les dizennes etc., et premierement visité par le commis.

        
(Mandement)
 – En après, az esté faict commandement au thesaurier
                        debvoir delivré az no. Amed Bandieres, capitayne etc., la somme de cent et
                        douze florins etc., pour poyer les compagnions de la garde etc., pour le
                        gages desdt
 compagnions etc., de ceste sepmayne etc., le
                            XI
 d’octobre, etc. ............. I

C

XII
 ff.

        
(Mandement)
 – Item plus az esté faict mandement de delivrés
                        aultres quattres ff. pour delivré az Loy Mellier, etc., comme dessus
                        .............. IIII
 ff.

        
          
          
        

      

      
        Le mardy 12 d’octobre 

        presentz no. Phill[ipp]in et Domeyne d’Arloz

        
          
            	Johan Cocquet
            
            	Amed Gervays
          

          
            	P. Muthiod
            	thesaurier
            	Amed Perrin
          

          
            	P. Vandel
            
            	Michiel Morel
          

          
            
            
            	Loy Chabod
          

        

        – Sur l’afferes de Pernet de Fosse et de l’hostesse de la Coppe, des parrolles injurieuses, ayant entendus les
                        informations et les responses d’icelle, ayant regard à la personne dudt
 de Fosse, az esté arresté debvoir ycelle hostesse mené
                        et detenir en l’Eveschié, et là debvoir respondre et suyvre sommayrement
                        etc.

        – Le chastellain de Pigney disant et allegant que au prieré de Satignier est
                        neccessayre certainnes couvertures, dont requiert luy fere mandement de XX
                        ff. pour poyer de tiolles et aultres fustes etc., az esté resolus ycelluy
                        debvoir fere fere l’ouvre, avecq ydone roelle, et ycelluy exhibé au
                        compteroelleurs, et ainsin faict, l’on luy balli[er]as le mandement selon le
                        compteroelleur, etc.

        – Guidod Malliet, avecq Johan-Anthoine de La Mar etc., requerant examiné le
                        filz de Gonrard Palas et aussi commectre de examiné le pere et la mere
                        d’icelluy, quilz sont detenus en maladie, et aussi avoir regard du loud
                        demandé par le commissayre, veu que l’on derosche le lieu et veu que l’on az
                        vendus fiance. Az esté resolus et arresté debvoir examiné et se transporter
                        les  seigneurs avec le secretayre et yceulx
                        examiner. Quant au loud, qu’il le doibge poyer selon le contenus de la
                        recognoissance et que, de la reste, se doibge recurrir sur la personne et
                        biens dudt
 vendeur, etc.

        – Saturnin Rosat, chappellier, requerant luy fere l’augmone de nostre
                        Hospital jouxte sa supplication, sur quoy az esté resolus luy fere fere
                        l’augmone par nostre hospitalier selon saz discretion et ainsin luy
                        commandé, remectant la commission az no. Cocquet.

        – Glaude
                        Guinand, dou Petit-Saconnex, comme dessus prochiannement, de la part de sa
                        femme. Az esté resolus comme dessus prochiannement et, de cella, ledt
 hospitallier se debvoir informé et visité, en
                        commectant comme dessus.

        – Guilliaume Martin et Philippe Bonel, de Provence, sur la
                        supplications par eulx donnees, az esté arresté et resolus que, premierement
                        estant informés d’iceulx de ceulx quilz les pourront cognoystre si sont de
                        bons noms et bonne fame, leurs soit donné ayde, avecq licence de permectre
                        l’escripteaulx etc., en commectant az no. Amed Perrin etc.

        – Sur le different estant entre no. Henry Gule, maystre de la monoye, de
                        l’une partie, et hon. homme Johan Druoz, talleurs, entre eulx aujourd’huy devant
                        nous az nostre contemplations, az esté arresté et promis par leurs serment
                        etc., ledt
 noble Henrys Gule debvoir avanché az present,
                        sur leurs pasches estantz entre eulx arrestés, à scavoir dix escus d’or de
                        cuing de Roy au soleil, az bons comptes, moyennant que ledt
 sire Johan soit tenus de le servir az la facture des cuing de la
                        monoye continuellement pour luy, jusques à ce que soient estés achevés
                        lesdictz cuings de la dicte monoye plus neccessayres et de ce debvoir
                        caution suffizantes, laquelle az donné en fiançant par noble Amed Perrin,
                        qui, à ses requestes, dudt
 Johan s’est donné fiance, qui
                        az promis etc., promectant les parties avoir agreables etc., et ledt
 principal debvoir garentir sa fiance etc., en
                        renunçant à tous droytz etc. Faict, present les dessus-nommés et Petrimand
                        Falquet, etc.

        

        
          
        

        – La Mye, relayssié de Richard Monet, requerant por l’honneur de Dieu la
                        vouloir maintenir en ses biens az elle appertenant, tant en la despollie que
                        au biens meubles az elle appertenant, selon le contenus de ses sentences et
                        partiages devant nous presentés et exhibés, et luy restituer les meubles az
                        elle appertenant particulierement, mesmes sa couche, ne se contentant de ce
                        que az mis ici en la Moyson de la Ville. Sur quoy az esté resolus et arresté
                        etc., pour ce que az esté demandé et mandé querre ledt

                        Roufz Monet à se debvoir comparoir par devant nous et n’est venus, que soit
                        faict commandement audt

                        Roufz Monet
                        par nostre grand saultier, voyant inobedience, que il doibge balliee et
                        layssé ce que az elle appertient, à la forme de ses sentence et partiage, en
                        luy deffendant toutes violence et perturbation etc., ce que en après ledt
 saultier az faict comme az refferus, az quoy ledt
 Roufz luy az respondus que il aura obtenus nouveault
                        droytz.

        – Johan Blant, Jordan et Glaude Michallet, guex, requerant avoir regard en la
                        despolie de la grange des biens de Johan Lullin à eulx expediés, car il n’y
                        az rien entendant que hussent comprins les ediffices du truez, et d’icelle
                        fere recompence et rebattre etc. Sur quoy az esté resolus debvoir suyvre
                        ladicte expeditions, mais en après Messrs
 auront regard,
                        ayant visité etc.

        – Le serviteur de Viennoys, appellé,
                        juré après estant interrogué etc., az esté resolus debvoir layssé et liberé
                        etc. (Confessions)
 – Le XIII d’octobre 1540, hon. home
                        Vifzjehan Kaulz, imprimeur de Geneve etc.,
                        confesse de debvoir az Messeigneurs de Geneve etc., à scavoir treze ff. et
                        XI s. pour cause de reste de quattres loudz faictz par monsr
 le commissayre Messerii etc., az poyer à la foyres des Roys
                        prochiains etc., avecq etc. Faict en la sale etc., presentz no. Philippin,
                        Domeyne d’Arloz, Amed Perrin et ledt
 Messerii, etc.,
                        dehors Conseilz ...............XIII ff., XI s.

        

        
          
        

      

      
        Le mecredy 13 d’octobre, de matin 

        presentz no. Phillippin et Domeyne d’Arloz, sindiques

        
          
            	Jo. Cocquet
            	Anthoenne Chisquand
          

          
            	P. Tissoct
            	thesaurier
            	Amed Bandieres
          

          
            	Jo. Lambert
            
            	Amed Gervays
          

          
            	P. Muthiod
            
            	Loys Chabod
          

          
            	P. Vandel
            
            
          

        

        
(Mandement)
 – Faict mandement au thesaurier de delivrer
                        az no. Johan Lambert, consellié, la somme de vingte cinqt escus d’or de
                        cuing de Roy au soleil, pour soupporter les despens et frais de nous
                        ambassadeurs estant à Lausanne, etc. .....................................25
                            escus.

        Le dict jour 13 d’octobre az esté tenus le Conseil des
                        Deux Centz après et az huyctz heure de matin.

        – Ayant premierement receupt et entendus audt
 Petit
                        Conseil le contenus de la lectre de nous ambassadeurs de Lausanne, daté le
                        12 d’octobre az six heure après mydi, sur laquelle az esté
                        premierement resolus par ledt
 Petit Conseil vouloir
                        observé le tracté etc., et jouxte ycelluy ne vouloir accepté le superarbitre
                        venu à Lausane etc., mais que soit proceder en amyabilité plustost que en
                        rigeur de droytz etc., et nous liberé de tant de molestes, et nous
                        ambassadeurs prions parler, repondre et tracter de la seigneurie de Chapitre
                        selon leurs instructions. Et quant  des
                        biens des primiers bampnis etc., ne recordons ne avoir point vendus etc.,
                        mays soyent speciffiés et declayrés premierement et, estant speciffié, en
                        pourrons parler, respondre et trasté à leurs discretions. Et quant des
                        fugitifz, tant que il concerne des troys, ne en soit plus parler etc. Quant
                        des aultres non condampné, en porrons respondre et parler à leurs
                        discretions à la requeste et contemplation des seigneurs de Berne, etc.
                        Toutesfoys que par ces presentes ne soit derogué à leurs primes charges
                        etc.

        Item, sur la puyssance donné jadis az Amed Chappeau Roge de recovré certain
                        errages, az esté regardé et resolus que actendus l’herrour des comptes et il
                        consentit de yceulx revoir en une resolution de misere, à laquelle soit
                        faicte relation etc., az esté resolus ycelle puyssance debvoir estre
                        revoqué, comme par ces presentes revocons, jusques à ce que par nous ou nous
                        deputés soyentz lesdtz
 comptes reveuz, comme
                            appertient.

        Le Conseil
                        des Deux Centz az VIII heures de matin

        

        – En après ledt
 Petit Conseil, az esté sur ladte
 response de ladte
 lectre arresté
                        et resolus par le Conseil des Deux Centz comme est contenus dessus
                        prochiannement, reservé des fugityt desquelz fust resolus que, quant aux
                        troys condapné, que jamais ne en soit plus parlé, et quant des aultres non
                        condampnés, soit faictes responses que toutes gens de bien peuvent venir et
                        az nul d’iceulx est faict reffus ne dit aultrement, comme est contenus en la
                            lectre.

        – Sur la revocations de ladte
 puyssance de Chappeaul
                        Roge, az esté resolus et revoqué, comme est dessus passé par le Petit
                        Conseil, etc.

        – Johan Chautemps az dict que il y az ceulx quilz ont commersé et beuz avecq
                        nous fugitifz, comme ainsin az entendus, etc.

        

        
          
        

        

        Après, az esté tenus le Petit Conseil

        presentz lesdtz
 deux sindiques
                        Cocquet, Fosses, Vandel, Bandieres, Perrin, Morel, Loys Chabod

        – Pernet de Fosse az refferus que az entendus que le Roge
                        a voulus devertir certain extrangiers de non venir en la ville, disant que
                        il ne venissent point, car l’on leur hausteroit le leurs, etc., comme plus
                        amplement diras ledt
 Fosse etc.

        – Quant des cheynes de la nefz de Franscoys Du Villard, az esté arresté
                        debvoir acheté et en donné deux solz pour livre etc., pour mectre en la
                        forteresse de la ville etc.

        – Quant des ministres, az esté parler et arresté de rescripre à maystre
                        Calvin une lectre, en le priant de nous vouloir
                        assister etc., et nous dire le moyans par lequelle nous puysse acssisté, et luy envoer
                        Michie de Boys comme de nostre part envoés etc., avecq lectres et
                        instructions de luy fere les recommandations etc., et à ses
                        amys, yceulx priant de persuader de venir etc., et nous mandé lesdtz
 moyans etc., et aultrement comme est contenus en la
                        lectre et instructions.

        – Quant de la despolie de Glaude Hugue, arresté debvoir deffendre az Collombi
                        de non se investuyr de la despoulie de la grange d’icelluy etc.

        – Sur les parrolles de l’hostesse de la Coppe contre Pernet de Fosse,
                        az esté arresté debvoir aller en l’Eveschié et, vendredy, arresté et
                        ordonné.

        – Quant de la despolie et fond de la grange de Ricouz, sur laquelle l’on
                        doibt à l’Hospital...

